 Cofnodion Cyfarfod Blynyddol Cyngor Tref Porthmadog a gynhaliwyd

ar Nos Fawrth, 10fed o Fai 2016, yn Ystafell Glaslyn, Y Ganolfan, Porthmadog.
Presennol: Cynghorwyr : Selwyn Griffiths (Cadeirydd), Angharad ab Iorwerth, Gavin Buckley, Simon Brooks, Melfyn Edwards,  Alwyn Gruffydd, Carol Hayes, Gwilym Jones, 
Bethan O. Rees Jones, R. Elwyn Thomas,  Ken Williams, Richard Williams.
Ymddiheuriadau: Cynghorwyr : Jason Humphreys, Dafydd Prichard.
Adroddiad y Cadeirydd:

Croesawyd pawb i’r cyfarfod blynyddol gan y Cyng. Selwyn Griffiths ,Cadeirydd 2015/2016. 
Yn ystod yr wythnos roedd y Cyng. Dafydd Prichard wedi cael llawdriniaeth a dymunwyd yn dda iddo.

Deallwyd fod y Cyng. Jason Humphreys yn yr ysbyty s danfonwyd cofion ato.

Dymunwyd adferiad buan a llawn i’r ddau.

Roedd blwyddyn yn y gadair wedi mynd heibio yn sydyn. Diolchodd I bawb am eu gwaith drwy’r flwyddyn a’r cydweithio. Yn naturiol nid yw pawb yn cytuno bob tro ac mae hynny yn beth iach.
Yn ystod ei flwyddyn fel Cadeirydd roedd rhai pethau yn sefyll allan.

Braf oedd gweld llwyddiant Janet Williams yng Ngwobrau Dewi Sant yn dilyn enwebiad gan y Cyngor Tref.
Roedd bygythiad cau Tŷ Moelwyn wedi mynd a lot o amser yn ddiweddar a byddai mwy i adrodd ar y mater yng nghyfarfod rheolaidd i ddilyn.
Roedd Clwb Rhwyfo Madog wedi cynnal ras o Bwllheli i Borthmadog. Roedd wedi synnu fod ystod eang o oedran yn rhan o’r clwb, cymdeithas braf o bobl ifanc a phobl hyn. Roedd yna hefyd clwb rhedeg wedi cychwyn yn lleol ac roeddent yn rhedeg yn erbyn y cychod. Y cychod yn ennill o drwch blewyn. Drwy Gronfa’r Cadeirydd roedd wedi prynu tlws fydd yn cael ei gyflwyno yn flynyddol yn enw Cadeirydd Cyngor Tref Porthmadog.
Yn olaf cyfeiriodd at y fainc cyfeillgarwch yr oedd wedi ei brynu drwy Gronfa’r Cadeirydd i Ysgol Eifion Wyn. (Mae’n bwriadu edrych ar wneud yr un peth yn Ysgol y Gorlan ac Ysgol Borth y Gest).Pwrpas y fainc yw i blant sydd yn teimlo yn unig neu heb neb i chwarae efo nhw fynd ac eistedd arni ac wedyn mae planet eraill yn medru mynd atynt. Mae i fod i annog cyfeillgarwch a chyd chwarae.
Yn anffodus roedd un peth wedi ei ofidio. Cyfeiriodd at gyfarfod mis Ebrill pryd y cyflwynwyd tusw o flodau i Janet Williams gan y Cyngor Tref i’w llongyfarch. Roedd y Clerc wedi tynnu'r llun er mwyn ei ddanfon i’r Cambrian News. Roedd hanner y llun wedi ymddangos ar facebook - sef ei lun ef yn gafael yn y blodau. Mae hawlfraint y llun yma yn perthyn i’r Clerc a’r unig reswm i wneud hyn oedd i gael hwyl ar ben y Cadeirydd. Nododd ei fod wedi mynd am gyngor cyfreithiol ar y mater.
I orffen ei adroddiad diolchodd drachefn am y flwyddyn aeth heibio a nododd mai anrhydedd yw cael cynrychioli’r trigolion yr ardal ar y Cyngor Tref.

Trosglwyddwyd y cyfarfod i’r Clerc ar gyfer ethol Cadeirydd.

ETHOL CADEIRYDD Y CYNGOR AM 2016/2017.
Gofynnodd y Clerc am enwebiadau ar gyfer swydd y Cadeirydd .
Cynigiodd y Cyng. Alwyn Gruffydd fod yr Is Gadeirydd y Cyng. Richard Williams.
Eiliwyd gan y Cyng. Bethan O. Rees Jones.
Cynigiodd y Cyng. Ken Williams y Cyng. Selwyn Griffiths fel Cadeirydd .

Eiliwyd gan y Cyng. Carol Hayes.

Ni ddaeth enw arall gerbron.

Diolchodd y Cyng. Richard Williams am y cynnig ond nododd na fedrai dderbyn.
Etholwyd y Cynghorydd Selwyn Griffiths yn unfrydol a derbyniodd y gadeiryddiaeth gan nodi y byddai yn sefyll i lawr flwyddyn nesaf.
Agorwyd y llawr i ethol Is-gadeirydd.
ETHOL IS-GADEIRYDD Y CYNGOR AM Y FLWYDDYN 2016/2017 - 
Cynigiodd y Cyng. Angharad Ab Iorwerth  fod y  Cyng. Richard Williams barhau  i fod yn Is-gadeirydd .
Eiliwyd y cynnig gan y  Cyng. Carol Hayes  gyda phawb yn gytûn.
ETHOL AELODAU O’R PWYLLGORAU CANLYNOL –

Etholwyd aelodau’r Pwyllgorau isod fel a ganlyn:


Pwyllgor Cyllid / Pwyllgor Datblygu ac Eiddo  : Aelodaeth 2016/2016
Cadeirydd y Cyngor
-
Cynghorydd  Selwyn Griffiths
Is-gadeirydd y Cyngor  -
Cynghorydd Richard Williams
Ward Ddwyreiniol
-
Cynghorydd Ken L. Williams

Ward Orllewinol
-
Cynghorydd Gavin Buckley
Ward Ynys Galch
-
Cynghorydd Carol Hayes

Ward Tremadog
-
Cynghorydd R. Elwyn  Thomas 



Ward Gest

-
Cynghorydd Simon Brooks


Ward Morfa Bychan
-
Cynghorydd Gwilym Jones
Pwyllgor Staffio : Aelodaeth 2016/2017
Cadeirydd y Cyngor

Is-gadeirydd y Cyngor
Cynghorydd Ken Williams
ETHOL CYNRYCHIOLWYR AR BWYLLGORAU ALLANOL AM 2016/2017
Cynrychiolwyr 2016/2017
Is Bwyllgor Harbwr Porthmadog
-   Cynghorydd Gavin Buckley
Ymddiriedolaeth Rebecca

-   Cadeirydd y Cyngor

Y Ganolfan



-   Cynghorwyr Gwilym Jones a Jason Humphreys 

Amgueddfa Forwrol Porthmadog
-   Cynghorydd Bethan O. Rees Jones

Clwb Chwaraeon Madog

-   Cynghorydd Bethan O. Rees Jones

Y Ganolfan Gynghori


-   Cynghorydd Angharad ab Iorwerth

Twristiaeth Cymru


-   Cynghorydd Dafydd Prichard

Pwyllgor Ymgyrch Ysbyty

-   Cynghorydd Alwyn Gruffydd 

Siambr Fasnach 


-   Cynghorydd Dafydd Prichard 

Clwb Mynediad Dwyfor

-   Cynghorydd Angharad ab Iorwerth

Caru Port



-   Cynghorwyr Dafydd Prichard a Richard Williams

Pwyllgor Efeillio


-   Cynghorydd Bethan O. Rees Jones ac Angharad ab 





    Iorwerth.

Pwyllgor Adran Dwyfor (Un llais Cymru)- Cynghorydd Simon Brooks.
Y Clerc i ysgrifennu at Y Ganolfan Gynghori (CAB)  a Thwristiaeth Cymru i’w atgoffa o gynrychiolwyr y Cyngor Tref ar eu pwyllgorau.
DOGFENNAU RHEOLAETH  2016/2017
1.  RHEOLAU SEFYDLOG 
Trafodwyd cynigion y Cyng. Carol Hayes i ychwanegu cymal yn egluro’r broses o gyfethol aelod i’r Cyngor Tref. Roedd y Cyng. Hayes yn teimlo y dylai fod canllawiau ar gael i helpu’r cynghorwyr i bleidleisio am y person mwyaf addas. Teimlai y dylid cael mwy o wybodaeth am yr ymgeiswyr a chyfle iddynt gyflwyno eu hunain i’r Cyngor Tref.
Penderfynwyd : mabwysiadau’r ychwanegiadau ar ôl newid  ac ychwanegu ychydig at eiriad ambell i bwynt. Bydd y ddogfen lawn yn cael ei chyflwyno am gymeradwyaeth yng nghyfarfod mis nesaf.
Roedd ail gynnig y Cyng. Hayes yn ymwneud a Chod Ymddygiad. Dymunai gynnig fod y Cyngor Tref yn mabwysiadu’r Cod Ymddygiad enghreifftiol gan Lywodraeth Cymru a drafodwyd yng nghyfarfod mis Ebrill 2016.
Cynigiodd y Cyng. Angharad ab Iorwerth gwelliant y dylid dileu pwyntiau 10.1,10,2 yn y Rheolau Sefydlog gan nodi ‘gweler y Cod Ymddygiad’ o dan y pennawd Camymddygiad.  Mabwysiadu'r Cod Ymddygiad fel ac y mae gan ychwanegu cymal i gyfeirio bob cwyn at y Swyddog Monitro.
Penderfynwyd : gweithredu yn ôl y cynnig. Bydd y ddogfen lawn yn cael ei chyflwyno am gymeradwyaeth mis nesaf.
2.  RHEOLAU ARIANNOL

Nodwyd fod e-bost wedi ei dderbyn cyn y cyfarfod yn adalw’r  model rheoliadau ariannol gan fod
nifer o gyfeiriadu yn y ddogfen  angen eu newid i’w gwneud yn berthnasol i Gymru.
Penderfynwyd : derbyn y rheolau ariannol presennol dros dro.
3.  ASESIADAU RISG
Penderfynwyd : derbyn y ddogfen.
4.  ARBRAWF ARCHWILIAD MEWNOL Y CYNGOR 
Penderfynwyd : derbyn y ddogfen.
Arwyddwyd y dogfennau yn unol â gofynion y gyfraith gan y Cadeirydd a nodwyd y byddent yn cael eu postio ar y safle we.

